
Судалгаанд гадаадын 20 орны хууль эрх зүйн актуудын хүрээнд хуулийг албан ёсоор 
хэвлэн нийтлэх, хүчин төгөлдөрт тооцох эрх зүйн зохицуулалтын талаарх мэдээллийг 
Хүснэгт 1-ээр, гадаадын 8 орны Олон улсын гэрээ хэлэлцээрийг хэвлэн нийтлэх, албан 
ёсны орчуулгыг гүйцэтгэх хууль эрх зүйн зохицуулалтын талаарх мэдээллийг Хүснэгт 
2-оор тус тус бэлтгэлээ.

Мөн “Олон улсын гэрээ хэлэлцээрийг бүртгэх, нийтлэх тухай НҮБ-ын дүрэм” (Charter of 
the United Nations), “Олон улсын гэрээний эрх зүйн тухай венийн конвенц” (The Vienna 
Convention on the Law of Treaties (VCLT)-ыг Англи хэлнээс Монгол хэлэнд бүрэн эхээр нь 
орчуулсан болно. /Хавсралт/ 

Судалгаанаас үзэхэд, судалгаанд хамрагдсан 20 орноос 8 нь буюу ОХУ, Молдàв, Финланд, 
Канад, Армен, Украйн, Герман, Австри зэрэг оронд хууль, дүрэм журмыг хэвлэн нийтлэх 
харилцааг зохицуулсан бие даасан хуультай байгаа бол ихэнх улс оронд Үндсэн хууль 
болон Парламентын тухай хууль, Парламентын дэгийн тухай хуулиар тус тус зохицуулсан 
байна. 
	
Хууль хүчин төгөлдөр болох, хэвлэн нийтлэх хугацааны тухайд судалгаанд хамрагдсан 
ихэнх орнуудад хуулийг ёсчлон баталснаас хойш 3-30 хоногийн хугацаанд хэвлэн 
нийтлэх, хүчин төгөлдөрт тооцохоор зохицуулсан байх боловч зарим нэг оронд хууль 
ёсчлон батлагдснаар хүчин төгөлдөр болохоор зохицуулжээ.
	
Ихэнх улс оронд хуулийг албан ёсоор хэвлэн нийтлэх төрийн төв хэвлэл болон цахим 
хэлбэрээр байршуулах хуулийн нэгдсэн портал сайттай байна. Цахим портал сайтын 
хувьд Австри улс онцлогтой байна. Австрийн төрийн хэвлэх үйлдвэрт, дараа нь “Print 
Media Austria” хувьцаат компанид хэвлэгддэг байсан хэвлэмэл хувийг 2004 оноос хойш 
халж, “RIS” (Холбооны эрхзүйн мэдээллийн систем) системд он-лайн нийтлэгдсэн хувийг 
албан ёсны хувь гэж үздэг болсон. Энэ нь тухайн үедээ европод цорын ганц бөгөөд анхны 
тохиолдол байв. Үүнийг 2004 оны “Зарлан тунхагийг шинэчлэх тухай хууль”-ийн дагуу 
хийж гүйцэтгэсэн болно. Техникийн түвшинд, он-лайн зарлан тунхаг нь цахим гарын үсэг 
хэрэглэснээр боломжтой болжээ.

ХАВСРАЛТ

Олон улсын гэрээ хэлэлцээрийг бүртгэх, нийтлэх тухай олон улсын эрх зүйн акт

1.	 НҮБ-ын дүрэм90 (Charter of the United Nations)

XVI бүлэг: Бусад заалт
102 дугаар зүйл.
1.	 Энэхүү дүрэм хүчин төгөлдөр болсноос хойш Нэгдсэн Үндэстний Байгууллагын аль ч 

гишүүний байгуулсан аливаа гэрээ болон олон улсын хэлэлцээрийг Нарийн бичгийн 
дарга нарын газарт аль болохоор шуурхай бүртгүүлж, тэндээс хэвлэн нийтлүүлж 
байвал зохино.

2.	 Энэ зүйлийн 1 дэх хэсэгт заасны дагуу бүртгүүлээгүй аливаа гэрээ буюу олон улсын 
хэлэлцээрт оролцогч этгээд Нэгдсэн Үндэстний Байгууллагын аль ч байгууллагад 
тийм гэрээ буюу хэлэлцээрийг иш татах ёсгүй.

103 дугаар зүйл.   
Нэгдсэн Үндэстний Байгууллагын гишүүдийн энэхүү дүрмээр хүлээсэн үүрэг олон улсын 
өөр ямар нэг хэлэлцээрээр хүлээсэн үүрэгтэй нь харшлах тохиолдолд энэхүү дүрмээр 
хүлээсэн үүрэг нь давуу хүчинтэйд тооцогдоно.
	

2.	 Олон улсын гэрээний эрх зүйн тухай венийн конвенц (The Vienna Convention 
on the Law of Treaties (VCLT)

1969 оны 5 дугаар сарын 23-ны өдөр. 

33-р зүйл. Эх бичвэрийн адил хүчинтэй байх нь хоёр буюу хэд хэдэн хэлээр 
тогтоогдсон гэрээг тайлбарлах

1.	 Хэрэв гэрээний эх бичвэр адил хүчинтэй байх нь хоёр буюу хэд хэдэн хэлээр 
тогтоогдсон бөгөөд эдгээр эх бичвэрийн хооронд зөрөө гарсан тохиолдолд тодорхой 
ямар нэг эх бичвэр давамгайлах хүчинтэй байна гэж гэрээнд заагаагүй буюу 
оролцогчид тохиролцоогүй бол хэл тус бүр дээрх эх бичвэр адил хүчинтэй байна.

2.	 Адил хүчинтэй нь тогтоогдсон хэлээс өөр хэлээрх гэрээний хувийг, хэрэв энэ тухай 
гэрээнд заасан буюу энэ талаар гэрээнд оролцогчид тохиролцсон тохиодолд л, адил 
хүчинтэй эх бичвэр гэж үзнэ.

3.	 Гэрээний нэр томьёо нь адил хүчинтэй эх бичвэр бүрт ижил утгатай байх шаардлагатай.
4.	 Хэрэв адил хүчинтэй эх бичвэрүүдийг харьцуулахад гарсан утгын зөрөөг 31, 32 

дугаар зүйлийг хэрэглэн арилгаж чадахгүй бол 1-д заасны дагуу ямар нэг тодорхой 
эх бичвэрийг давамгайлах хүчинтэй байхаар тогтоосноос бусад тохиолдолд гэрээний 
объект, зорилгыг харгалзан дээрх эх бичвэрүүдэд илүү тохирч байгаа утгыг хэрэглэнэ.

77-р зүйл. Гэрээ хадгалагчийн үүрэг

1.	 Хэрэв гэрээнд өөрөөр заагаагүй буюу хэлэлцэн тохирогч улсууд өөрөөр тохиролцоогүй 
бол гэрээ хадгалагч дор дурдсан үүрэгтэй байна:
а/		 гэрээний жинхэнэ эх бичвэр, гэрээ хадгалагчид гардуулсан бүрэн эрхийн 

үнэмлэхийг хадгалах;
б/		 гэрээний жинхэнэ эх бичвэрээс баталгаатай хуулбар бэлтгэх, гэрээгээр зааж 

болох аль нэг хэлээр гэрээний эх бичвэрийг бэлтгэх, түүнчлэн тэдгээрийг оролцогч 
улсууд болон оролцох бүхий улсуудад илгээх;

в/		 гэрээнд гарын үсэг авах, гэрээтэй холбогдсон баримт бичиг, мэдэгдэл, мэдээг 
хүлээн авах, хадгалах;

90	 http://www.un.org/en/sections/un-charter/chapter-xvi/index.html

г/		 гэрээнд хамаарах гарын үсэг, баримт бичиг, мэдэгдэл буюу мэдээ нь зохих хэлбэр, 
журмааг үйлдэгдсэн эсэх тухай асуудлыг судлах, шаардлагатай тохиолдолд энэ 
асуудлыг холбогдох улсад мэдэгдэх;

д/		 гэрээнд хамаарах баримт бичиг, мэдэгдэл болон мэдээний талаар оролцогчдод 
болон оролцох эрх бүхий улсуудад мэдэгдэх;

е/		 гэрээ хүчин төгөлдөр болоход шаардагдах тооны гарын үсэг, батламж жуух бичиг 
буюу хүлээн зөвшөөрсөн, баталсан буюу нэгдэн орсон тухай баримт бичгийг 
хүлээн авсан буюу хадгалуулсан тухай гэрээнд оролцох эрх бүхий улсуудад 
мэдэгдэх;

ё/		 Нэгдсэн Үндэстний Байгууллагын нарийн бичгийн дарга нарын газарт гэрээг 
бүртгүүлэх;

ж/		 энэхүү Конвенцийн бусад заалтад дурдсан үүргийг гүйцэтгэх.

2.	Г эрээ хадгалагчийн үүргийг биелүүлэхтэй холбогдон гэрээ хадгалагч болон өөр ямар 
нэг улсын хооронд саналын зөрөө гарсан тохиолдолд гэрээ хадгалагч уг асуудлыг 
гэрээнд гарын үсэг зурсан улсууд болон хэлэлцэн тохирогч улсуудад, эсхүл холбогдох 
тохиолдолд, сонирхогч олон улсын байгууллагын эрх бүхий байгууллагад мэдэгдэж 
байна.

79-р зүйл. Гэрээний эх бичвэр буюу баталгаатай хуулбар дахь алдааг залруулах

1.	 1Гэрээний эх бичвэрийн адил хүчинтэйг тогтоосны дараа гэрээнд гарын үсэг 
зурсан болон хэлэлцэн тохирогч улсууд гэрээний эх бичвэрт алдаа байгааг нийтээр 
зөвшөөрсний үндсэн дээр тогтоосон бөгөөд тэд өөр арга хэрэглэхээр шийдвэрлээгүй 
бол, алдааг дор дурдсан замаар залруулна:
а/	 гэрээний эх бичвэрт холбогдох залруулга оруулж, эрх олгогдсон төлөөлөгчид 

зохих ёсоор үзэглэх;
б/	 оруулахаар тохиролцсон залруулгыг агуулсан баримт бичгийг зохиох, эсхүл ийм 

баримт бичгийг солилцох;
в/	 жинхэнэ эх бичвэрийг боловсруулсан журмаар гэрээний залруулсан эх бичвэрийг 

бүхэлд нь зохиох.
2.	 Хэрэв энэ нь гэрээ хадгалагчид хадгалуулах ёстой гэрээ бол, гэрээ хадгалагч алдааны 

тухай, түүнчлэн алдааг залруулах тухай саналын талаар гарын үсэг зурсан улсууд 
болон хэлэлцэн тохирогч улсуудад мэдэгдэж, энэ саналын эсрэг татгалзал гаргаж 
болох хугацааг тогтооно. Хэрэв энэ хугацааг дуусахаас өмнө:
а/	 татгалзал гараагүй бол гэрээ хадгалагч гэрээний эх бичвэрт залруулгыг оруулан 

үзэглэж, энэ тухай протокол үйлдэж хуулбарыг гэрээнд оролцогч улсууд болон 
оролцох эрхтэй улсуудад илгээнэ;

б/	 татгалзал гарсан бол түүнийг гэрээнд гарын үсэг зурсан улсууд болон хэлэлцэн 
тохирогч улсуудад гэрээ хадгалагч мэдэгдэнэ.

3.	 Эх бичвэрүүдийн адил хүчинтэйг хоёр болон хэд хэдэн хэлээр тогтоосны дараа 
тэдгээр эх бичвэрийн хооронд зөрөө гарсан бөгөөд түүнийг нийтээр зөвшөөрсний 
үндсэн дээр залруулах ёстой тохиолдолд 1, 2-т дурдсан журмыг мөн хэрэглэнэ.

4.	Г эрээнд гарын үсэг зурсан улсууд болон хэлэлцэн тохирогч улсууд өөрөөр 
шийдвэрлээгүй бол залруулсан эх бичвэр нь алдаатай эх бичвэрийг ad initio орлож 
чадна.

80-р зүйл. Гэрээг бүртгүүлэх, нийтлэх

1.	 Гэрээг хүчин төгөлдөр болсны дараа бүртгүүлэх буюу хэрэгт хадгалуулах, тухайн 
тохиодлоос хамааран жагсаалтад оруулах болон нийтлүүлэхээр Нэгдсэн Үндэстний 
Байгууллагын нарийн бичгийн дарга нарын газарт хүргүүлнэ.

2.	 Гэрээ хадгалагчийг томилсноор дээрх заалтад дурдсан үйлдлийг гүйцэтгэх бүрэн 
эрхийг түүнд олгоно.

5.	 Бүртгэгдсэн гэрээний эх бичвэрийг залруулсан тухай Нэгдсэн Үндэстний Байгууллагын 
нарийн бичгийн дарга нарын газарт мэдэгдэж байна.

6.	 Хэрэв гэрээний баталгаатай хуулбарт алдаа илэрвэл гэрээ хадгалагч түүнийг 
залруулсан тухай протокол үйлдэж, хуулбарыг гэрээнд гарын үсэг зурсан болон 
хэлэлцэн тохирогч улсуудад илгээнэ.

Гадаадын зарим орны олон улсын гэрээ хэлэлцээрийн хэвлэн нийтлэх, 
албан ёсны орчуулгын талаарх эрх зүйн акт91929394

Хүснэгт 2

№ Улсын 
нэр Хууль эрх зүйн акт Хэвлэн нийтлэх Албан ёсны орчуулгыг 

хариуцах байгууллага
1. ОХУ “Оросын Холбооны Улсын 

олон улсын гэрээний тухай” 
Холбооны хууль91, хэсэг 3,  
зүйл 28 

Хүчин төгөлдөр болсон 
олон улсын гэрээг албан 
ёсоор Олон улсын мэдээ 
сэтгүүлд нийтэлж,  “Эрх 
зүйн мэдээллийн албан 
ёсны интернет портал”-д 
байршуулна.   

Тус хуулийн дагуу ОХУ-
ын олон улсын гэрээний 
эх бичмэлийг хадгалагч 
буюу depositary нь Гадаад 
хэргийн яам бөгөөд 
олон улсын гэрээний 
албан ёсны орчуулгын 
эх бичмэлийг хадгалагч  
хариуцахаар заажээ.  

2. Молдàв -“Албан ёсны  эрх зүйн 
актууд хүчин төгөлдөр 
болох, хэвлэн нийтлэх 
журмын тухай” хууль
-“Олон улсын гэрээний 
тухай” хууль92

Олон улсын гэрээ хүчин 
төгөлдөр болсноос 
хойш 10 хоногийн дотор 
“Официальный монитор”-т 
нийтлэнэ.

Молдàв улсын төрийн 
хэл дээр хийсэн олон 
улсын гэрээний орчуулгыг 
тус улсын Гадаад хэрэг, 
европын интеграцийн яам 
гэрчилнэ, уг орчуулгын 
үнэн зөв байдлыг олон 
улсын гэрээ байгуулах 
үйл ажиллагааг 
хариуцдаг байгууллага 
хангана.   

3. Финланд Финландын Дүрэм журмын 
тухай хууль, бүлэг 2, зүйл 
14

Финланд улс олон улсын 
гэрээ хэлэлцээрт нэгдэн 
орсон нь хүчин төгөлдөр 
болж мэдэгдсэн даруйд 
нь “The Statutes of 
Finland”цувралд хэвлэн 
нийтлэнэ.

Олон улсын гэрээ 
хэлэлцээр, хуулийн 
орчуулгыг Финландын 
Хууль зүйн яам 
хариуцдаг. Албан ёсны 
орчуулгын эх хувь Хууль 
Зүйн Яам-д хадгалагдана.

4. Хорват Парламентын тухай хуулийн 
169 дүгээр зүйл93

Хорватын нэгдэн орсон 
олон улсын гэрээ, 
конвенцыг төрийн төв 
хэвлэл Narodne novine 
болон Parliament’s bulletin 
сэтгүүлд хэвлэн нийтлэнэ. 

Гадаад харилцааны яам 

5. Унгар Үндсэн хууль, Fundamental 
law Article Q94

Олон улсын гэрээг Гадаад 
харилцааны яам  Унгарын 
хууль эрх зүйн баримт 
бичиг хэвлэн нийтлэх 
журмыг баримтлан албан 
ёсны “Hivatalos Értesítő” 
сэтгүүлд нийтлэнэ. 

Гадаад харилцааны яам 

91	 Федеральныйзакон "О международныхдоговорах Российской Федерации".Consultant.ru
92 	 Закон “О международныхдоговорах Республики Молдова”.base.spinform.ru	
93	 http://www.sabor.hr/acts-of-parliament
94	 www.constituteproject.orgw.constituteproject.org

6. Украйн Украйны Олон улсын 
гэрээний тухай хуулийн 
21-р зүйл

-Олон Улсын гэрээг 
“Украйн улсын олон 
улсын хүчин төгөлдөр 
гэрээ хэлэлцээр”–ийн 
эмхэтгэлд болон албан 
ёсны бусад хэвлэлд украйн 
хэл дээр нийтэлнэ;
-Украйны хүчин төгөлдөр 
үйлчилж байгаа Олон 
улсын гэрээ нь Эрхзүйн 
баримт бичгийн үндэсний 
реестр –т зохих журмын 
дагуу бүртгэгдсэн байна.

-Олон улсын гэрээг 
украйн хэл рүү 
хөрвүүлэх асуудлыг 
Гадаад харилцааны яам 
хариуцна. 
-Олон улсын гэрээний 
депозитарын үүргийг 
Украйны гадаад 
харилцааны яам 
гүйцэтгэнэ.

7. Казахстан Ерөнхийлөгчийн 1995 оны 
2679 дүгээр зарлигийн 27 
дугаар зүйл 

-Олон улсын гэрээ95ний 
хүчин төгөлдөр үйлчилж 
эхлэх хугацаа нь талуудын 
харилцан тохирсон товоор, 
эсхүл, тухайн гэрээний 
дотор заасан хугацаагаар 
тодорхойлогдоно. 
Казахстан Улсын олон 
улсын гэрээ (бюллетень) 
сэтгүүлд болон Төр 
засгийн мэдээллийн албан 
ёсны сонин сэтгүүлд тус 
тус нийтлэгдэнэ. 

-“Гэрээний баталгаажсан 
(депозитарийн нотолсон) 
эхийн (талуудын албан 
ёсны хэл дээрх) хуулбар 
гадаад харилцааны 
яаманд хадгалагдах”-аар 
тусгагдсан байна.96

8. Герман Германд хуулиудыг тухайн асуудлыг хариуцсан яам буюу тэдгээрийн харьяа газруудын хэлний 
үйлчилгээ эрхэлсэн нэгж нь хэн нэгэнтэй (ихэвчлэн профессор, доктор) хамтарч бусад хэл рүү 
хөрвүүлдэг юм байна. Жишээ нь: Германы Үндсэн хуулийг Германы Бундэстагийн гадаад 
хэлний албатай хамтран професор Кристян Томушат, професор Доналд Кюри нар97, Эмийн 
бүтээгдэхүүний тухай хуулийг Холбооны эрүүл мэндийн, харин Төсвийн тухай хуулийг 
Холбооны сангийн яамны гадаад хэлний алба тус тус англи хэлнээ хөрвүүлжээ.
-Харин зарим нэр томьёог Холбооны гадаад харилцааны яам дэлхийн 30 шахам хэл рүү 
хөрвүүлсэн98 байна. Үүнд азиас хятад, япон, солонгос (Өмнөд болон Хойд Солонгосын) гэсэн 
зүүн азийн 4 хэл, мөн араб, ховрой гэсэн нийт 6 хэл багтсан байна.
Эрхзүйн актын орчуулга хөрвүүлэлтийн талаар тодруулга:
НҮБ-ын албан ёсны хэл нь араб, хятад, англи, франц, орос, испани гэсэн 6 хэл бөгөөд англи, 
франц хоёр хэлийг ажлын хэлээр ашигладаг99. НҮБ-ын ЕНБД-ын Тамгын газар луу дээрх 2 
ажлын хэлийн аль нэгээр хандах ба харин ЕНБД-ын ТГ-аас гарч буй бүх албан ёсны мэдээлэл 
дээрх 2 хэлээр нэгэн зэрэг гарч байдаг.
-НҮБ дэх Герман хэлний орчуулгын алба100 нь хамгийн чухал бичиг баримтуудыг маш ахар 
хугацаанд герман руу орчуулж байдаг. Тус албыг Герман, Австри, Швейцар, Лихтенштåйн 
болон Белги гэсэн 5 улс хамтран санхүүжүүлдэг байна12.

9596979899100

95 Харьцуулсан тодруулга 
	 Олон улсын гэрээг нийтлэх, түүний хүчин төгөлдөр болох хугацааг тодорхойлох, гэрээний промульгацийн болон албан ёсны 

орчуулгын асуудал дэлхийн улс орнуудад Олон улсын эрхзүйн нийтээр хүлээн зөвшөөрсөн хэм хэмжээгээр зохицуулагддаг.  
	 Олон улсын гэрээ нь гэрээнд заасан, эсхүл хэлэлцээрт оролцсон талуудын тохиролцсон хугацаанд хүчин төгөлдөр болдог 

тул гэрээнд ийм заалт байхгүй, эсхүл талууд энэ талаар тусгайлсан тохиролцоогүй бол Олон улсын гэрээний эрх зүйн тухай 
Венийн 1969 оны Конвенцийн 24 дүгээр зүйлд зааснаар гэрээнд оролцогч улс орон бүр гэрээг заавал даган биелүүлэхийг хүлээн 
зөвшөөрснөө илэрхийлсэн тохиолдолд гэрээ хүчин төгөлдөр болно. 

	 Олон улсын гэрээг байгуулсан, эсхүл түүнд нэгдэн орсон улсын хувьд гэрээ хүчин төгөлдөр болох журмыг гэрээнд тусгайлан 
заасан байвал олон улсын гэрээ өөрөө хүчин төгөлдөр болсон хэдий ч тухайн улс орны хувьд зөвхөн энэ журмын дагуу хүчин 
төгөлдөр болно. 

	 Монгол Улсын Олон улсын гэрээний тухай хуулийн 25 дугаар зүйлийн 1 -д “Монгол Улсын Их Хурлаар соёрхон баталсан олон 
улсын гэрээг нийтлэхдээ Монгол Улсын хууль нийтлэх журам, олон улсын бусад гэрээг нийтлэхдээ Засгийн газрын тогтоол 
нийтлэх журмыг тус тус баримтлана” гэж тус тус заасан нь бий. Монгол Улсын Олон улсын гэрээний 25 дугаар зүйлийн 2-т 
“олон улсын гэрээг гадаад харилцааны асуудал эрхэлсэн төрийн захиргааны төв байгууллагаас эрхлэн тусгай эмхтгэл болгон 
хэвлэнэ” гэж заасан. Гадаад хэргийн яамнаас олон улсын гэрээг албан ёсоор орчуулсан эхийг “Төрийн мэдээлэл” сэтгүүлд хэвлэн 
нийтэлснийг “олон улсын гэрээний албан ёсны нийтлэл “ гэж үзнэ.

	 Улсын Дээд Шүүхийн хууль тайлбарласан тогтоол (2008, №09) –д “Гадаад хэргийн яамны гэрээ, эрх зүйн газар, Монгол Улсын 
олон улсын гэрээний албан ёсны орчуулга, гэрээний жагсаалт, тэдгээрийн хүчинтэй байх хугацаа, хүчин төгөлдөр болсон 
хугацаа, Монгол Улсын нэгдэн орсон хугацаа, албан ёсоор хэвлэн нийтлэгдсэн байдал зэрэг асуудлаар” (шаардлагатай 
тохиолдолд) албан ёсны мэдээлэл гаргана; гэж үүрэгжүүлсэн байдаг.	

96	 Олон улсын гэрээний тухай Казахстан улсын хууль (2005, № 54-III) –ийн 5 дугаар зүйлийн 6- хэсэг:	
97 	 Basic Law for the Federal Republic of Germany http://www.gesetze-im-internet.de/englisch_gg/ 	
98 	 Terminologie http://www.auswaertiges-amt.de/DE/Infoservice/Terminologie/Uebersicht_node.html	
99	 UN-Sprachen-германаар http://www.lexas.net/sprachen/un-sprachen.asp 	
100	 Deutsche Ьbersetzungsdienst-германаар http://www.un.org/Depts/german/	

АШИГЛАСАН МАТЕРИАЛ

•	 Федеральный закон «О порядкеопубликования и вступления в силу федеральных 
конституционных законов, федеральных законов, актов палат Федерального Собрания».
www.pravo.gov.ru 

•	 Закон Молдовы “О порядкеопубликования и вступления в силу официальных актов”.http://
base.spinform.ru

•	 The constitution of Finland and parliament’s rules of procedure https://www.eduskunta.fi/FI/
tietoaeduskunnasta/julkaisut/Documents/ekj_3+2013.pdf - 

•	 Constitution of Finland - ttps://www.constituteproject.org/search?lang=en&compare=Finland_2011
•	 Act on The Statutes of Finland (188/2000) - http://www.finlex.fi/en/laki/kaannokset/2000/

en20000188.pdf 
•	 Statutory Instruments Act R.S.C., 1985, c. S-22 - http://laws-lois.justice.gc.ca/eng/acts/S-22/ 
•	 Олон улсын гэрээ хэлэлцээрийг бүртгэх, нийтлэх тухай олон улсын эрх зүйн акт http://www.

legalinfo.mn/law/details/1214 
•	 Rechtsinformationssystem des Bundes-германаар
•	 Федеральный закон «О порядкеопубликования и вступления в силу федеральных 

конституционных законов, федеральных законов, актов палат Федерального Собрания».
www.pravo.gov.ru 

•	 Закон Молдовы “О порядкеопубликования и вступления в силу официальных актов”.http://
base.spinform.ru 

•	 Singapore Attorney-General’s Chamber, Legislative division 
•	 The e-Publication Group is responsible for maintaining the Legislation Editing and Authentic 

Publishing System Versioned Legislation Database (LEAP-VLDB) and the Singapore Statutes 
Online website to ensure 24/7 online public access to Singapore’s written laws.

•	 https://www.agc.gov.sg/What_We_Do/Legislation_Division/Legislation_Division.aspx 
•	 The constitution of Finland and parliament’s rules of procedure -   https://www.eduskunta.fi/FI/

tietoaeduskunnasta/julkaisut/Documents/ekj_3+2013.pdf 
•	 Act on The Statutes of Finland (188/2000) http://www.finlex.fi/en/laki/kaannokset/2000/

en20000188.  
•	 Statutory Instruments Act R.S.C., 1985, c. S-22 - http://laws-lois.justice.gc.ca/eng/acts/S-22/
•	 https://www.constituteproject.org/constitution/Bulgaria_2007?lang=en
•	 http://www.parliament.bg/en/rulesoftheorganisations
•	 http://www.srbija.gov.rs/cinjenice_o_srbiji/ustav.php?change_lang=en
•	 http://www.parlament.gov.rs/national-assembly/important-documents/rules-of-procedure-

%28consolidated-text%29/entire-document---rules-of-procedure.1424.html
•	 http://statutes.agc.gov.sg/aol/search/display/view.w3p;page=0;query=DocId%3A%22cf2412ff-

fca5-4a64-a8ef-b95b8987728e%22%20Status%3Ainforce%20Depth%3A0;rec=0;whole=yes

